
КОМИ РЕСПУБЛИКАЛӦН ОЛАНПАС



«Челядя аскотыръяслы Коми Республикаын канму гарантияяс йылысь» Коми Республикаса Оланпасӧ вежсьӧмъяс пыртӧм йылысь


Примитӧма Коми Республикаса 
Каналан Сӧветӧн                                        2015 вося вӧльгым тӧлысь 19 лунӧ
	


1 статья. Пыртны «Коми Республикаын челядя семьяяслы канму гарантияяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3767 ст.; 2007, 2 №, 4702 ст.; 3 №, 4738 ст.; 2008, 9 №, 407 ст.; 2009, 49 №, 994 ст.; 2010, 37 №, 843 ст.; 2012, 50 №, 1148 ст.; 2013, 32 №, 593 ст.) татшӧм вежсьӧмъяс: 
1. 1 статьяса 2 пункт киритны.
2. 2 статьяын:
1) 1 юкӧнсӧ гижны тадзи:
"1. Бать-мам пиысь öтилы (пи-ныв пыдди босьтысьяслы, тӧралысьяслы, тӧждысьысьяслы) дас квайт арӧс тыртӧдз сыкӧд олысь быд кагалы, коді чужӧма, кодӧс пи-ныв пыдди босьтӧма, тӧрасьӧм (тӧждысьӧм) улӧ босьтӧма (общеобразовательнӧй организацияын велӧдчысь вылӧ — сыӧн велӧдчӧмсӧ помавтӧдз, но сӧмын дас кӧкъямыс арӧс тыртӧдз), аскотыръясын, кутшӧмъясӧс лыддьӧма урчитӧм пӧрадокын гӧля олысьясӧн, индысьӧ да сетсьӧ кагалы быдтӧлысся пособие татшӧм мындаясын:    
1) 1,5 арӧсӧдз челядя гражданалы — 1225, 39 шайт;
2) 1,5 арӧссянь 3 арӧсӧдз челядя гражданалы - 1188, 73 шайт; 
3) 3 арӧссянь 6 арӧсӧдз челядя гражданалы – 
670,76 шайт;

4) 6 арӧссянь 16 арӧсӧдз челядя гражданалы – 
335,37 шайт;
5) гражданалы, кодъяслӧн эмӧсь общеобразовательнӧй организацияясын велӧдчысь 16 арӧссянь 18 арӧсӧдз челядь  – 335,37 шайт.
1,5 арӧсӧдз, 1,5 арӧссянь 3 арӧсӧдз арлыда челядьлы быдтӧлысся пособие мындаӧ пырӧ бур сёян-юан (специализируйтӧм сёян-юан) ньӧбӧм вылӧ сьӧм.  
Кагалы быдтӧлысся пособие мында ыдждӧ 156, 50 шайт вылӧ — ӧтка мамлӧн (батьлӧн) челядьлы, 78, 24 шайт вылӧ — челядьлы, кодъяслӧн бать-мам оз мынтыны алиментъяс, либӧ Россия Федерацияса оланпастэчасӧн урчитӧм мукӧд случай дырйи, кор шедӧдны алимент оз позь, а сідзжӧ призыв серти служитысь военнослужащӧйяслӧн челядьлы.";
2) содтыны татшӧм сюрӧса 11 пункт:
"11. Тайӧ статьяса 1 юкӧнлӧн выныс паськалӧ Коми Республика мутасын олысь Россия Федерацияса граждана вылӧ, Коми Республика мутасын пыр олысь суйӧрсайса граждана да гражданствотӧм йӧз вылӧ, а сідзжӧ пышйысьяс вылӧ.";
3) 2 да 3 юкӧнъяс киритны;
4) 4 юкӧнсӧ гижны тадзи:
"4. Кагалы быдтӧлысся пособие оз мынтыссьы тӧралысьяслы, (тӧждысьысьяслы), пи-ныв пыдди босьтысьяслы, кодъяс Коми Республикаса оланпастэчасӧн урчитӧм пӧрадок серти босьтӧны быдтӧлысся сьӧм бать-мамтӧм да бать-мам дӧзьӧртӧг кольӧм челядьӧс, кодъяс босьтӧмаӧсь тӧрасьӧм (тӧждысьӧм) улӧ, приёмнӧй аскотырын видзӧм вылӧ.";
5) 5 юкӧнын "1000 шайт" кывъяс вежны "1377,43 шайт" кывъясӧн;
6) 6 юкӧнын:
а) медводдза абзацын ", кага вылӧ быдтӧлысся пособие дорӧ содтӧд сьӧм вылӧ" кывъяс киритны; 
б) мӧд абзац гижны тадзи:
[bookmark: __DdeLink__204_1089293261]"Кагалы быдтӧлысся пособие мында да 7 да унджык челядь быдтысь мамъяслы быдтӧлысся социальнӧй мынтӧмъяс индексируйтӧны Коми Республикаса оланпасӧн.";
7) 8 юкӧнын «3 юкӧнӧн» кывъяс вежны «1 юкӧнӧн» кывъясӧн.

2 статья. Тайӧ Оланпасыс вынсялӧ 2016 вося тӧвшӧр тӧлысь 1 лунсянь. 
Гражданалы, кодъяслы тайӧ Оланпас вынсявтӧдз индӧма кагалы быдтӧлысся пособие, кагалы быдтӧлысся пособие дорӧ содтӧд сьӧм, тайӧ Оланпас вынсялан лунсянь индӧм пособие да содтӧд сьӧм босьтӧм вылӧ инӧд кольӧ кадколаст помасьтӧдз, кытчӧдз найӧ вӧліны индӧмаӧсь содтӧд документъяс сеттӧг. 
Коми Республикаса Веськӧдлан котырлы лӧсьӧдны ассьыныс нормативнӧй инӧда актъяссӧ тайӧ Оланпас серти. 


Коми Республикаса Юралысьлысь
могъяс недыр олӧмӧ пӧртысь 					      С.А. Гапликов

